
Қазақстан Республикасы судьяларының І съезінде 

1996 жылғы 19 желтоқсанда, Қазақстан 

Республикасы судьяларының ІІ съезінің 1999 жылғы 

25 қаңтардағы  қаулысымен, Судьялар одағының ІІІ 

съезінің 2001 жылғы 6 маусымдағы қаулысымен, 

Судьялар одағының V съезінің 2009  жылғы 18 

қарашадағы қаулысымен,  Судьялар одағының 

кезектен тыс  VІІ съезінің 2016 жылғы                                  

21 қарашадағы  қаулысымен енгізілген 

өзгерістермен және толықтырулармен қабылданған 

 

 

 

 «Қазақстан Республикасының Судьялар одағы»                             

республикалық қоғамдық бірлестігінің 

ЖАРҒЫСЫ 

 

1. Жалпы ережелер 

 

1.1. «Қазақстан Республикасының Судьялар одағы» республикалық 

қоғамдық бірлестігі (бұдан әрі – Судьялар одағы) заңнамаға қайшы 

келмейтін жарғылық мақсаттарды іске асыру үшін ортақ мүдделердің 

негізінде ерікті түрде біріккен Қазақстан Республикасының азаматтары 

тобының бастамасымен құрылған,  судьялар қауымдастығының мүдделерін 

іске асыру мен қорғау мақсатында әрекет ететін, республикалық мәртебесі 

бар қоғамдық бірлестіктің ұйымдық-құқықтық нысанындағы  коммерциялық 

емес ұйым болып табылады.  

Судьялар одағы  нақты істер бойынша сот төрелігін жүзеге асыруға 

ықпал етпейді және саяси мақсаттарды көздемейді.             

1.2. Судьялар одағы өз қызметін Қазақстан Республикасының 

Конституциясына, «Қазақстан  Республикасының сот жүйесі мен судьялары 

туралы» Конституциялық заңға, «Қоғамдық бірлестіктер туралы», 

«Коммерциялық емес ұйымдар туралы» Қазақстан Республикасының 

заңдарына, Қазақстан Республикасының өзге де нормативтік құқықтық 

актілеріне және Қазақстан Республикасы ратификациялаған халықаралық 

шарттарға, сондай-ақ осы Жарғыға сәйкес жүзеге асырады. 

1.3. Судьялар одағы судьялардың тәуелсіздігі мен сот төрелігін 

жүзеге асыруға араласпау қағидаттарын мүлтіксіз сақтай отырып, оның 

барлық мүшелерінің (қатысушыларының) заңның алдындағы теңдігі,  

еріктілігі, тәуелсіздігі, тең құқықтылығы, өзін өзі басқару, заңдылық, 

есептілік пен жариялылық қағидаттарының негізінде әрекет етеді.   

1.4. Судьялар одағының заңды тұлға ретіндегі құқыққа қабілеттілігі ол 

мемлекеттік тіркелген сәттен басталады. 

Судьялар одағы мүліктік және жеке мүліктік емес құқықтарды иеленуі 

және міндеттерді атқаруы, соттарда талап қоюшы мен жауапкер болуы, 

жарғылық мақсаттарға және қызмет нысанасына сәйкес  өзге де                              

іс-әрекеттерді жасауы мүмкін. 

Судьялар одағының орталықтандырылған бухгалтериясы, дербес балансы, 

валюталық шотты қоса алғанда, есеп және басқа да шоттары, өзінің атауымен 

мөрі,  мөртабандары мен бланкілері болады. 

1.5. Судьялар одағының қазақ, орыс және ағылшын тілдерінде атауы бар: 

«Қазақстан Республикасының Судьялар одағы» республикалық қоғамдық 

бірлестігі; 

Республиканское общественное объединение «Союз судей Республики 

Казахстан»; 

Republican public association “Union of Judges of the Republic of 

Kazakhstan». 

 

2. Судьялар одағының нысанасы және мақсаттары 

 

2.1.  Судьялар одағының нысанасы судьялар қауымдастығының 

қоғамдық өмірге қатысуын ұйымдастыру тұрғысынан қамтамасыз ету,  

судьялардың тәуелсіздігі мен мәртебесін нығайтуға, соттардың 

материалдық техникалық базасын жақсартуға ықпал ету, сыбайлас 

жемқорлықты және Судьялардың әдеп кодексінің ережелерін 

бұзушылықтарды жою, халықтың арасында судьялардың  имиджін арттыру, 

әлеуметтік мәселелерді шешуге жәрдемдесу және басқа болып табылады.  

2.2.  Судьялар одағының мақсаттары мен міндеттері: 

сот жүйесін жетілдіру мәселелері бойынша судьялар қауымдастығының  

күшін біріктіру;  

сот билігінің беделін арттыру, Судьялардың әдеп кодексінде 

қойылған талаптарды судьялардың орындауын қамтамасыз ету ; 

судьялардың тәжірибе алмасу, біліктілігін арттыру бойынша ғылыми-

практикалық  конференцияларды, семинарларды, дөңгелек үстелдерді, 

іс-шараларды ұйымдастыру;  

соттың тәуелсіздігін нығайту, судьялардың  әлеуметтік жағынан 

қорғалуын қамтамасыз ету,  судьялық өзін өзі басқаруды жетілдіру жөнінде 

ұсыныстар енгізу; 

мемлекеттік органдарда және қоғамдық бірлестіктерде судьялар 

қауымдастығының мүдделерін  білдіру; 

нормативтік құқықтық актілерді жетілдіру мәселелері бойынша 

ұсыныстар енгізу; 

алғаш рет тағайындалған судьяларды оқыту бойынша білім беру 

бағдарламасын іске асыру шеңберінде судьялық тәлімгерлікті 

ұйымдастыру; 

жұртшылықпен судьялардың қызметіне және құқық қолдану 

практикасына қатысты мәселелерді талқылау;  

басқа елдердің судьялар қауымдастықтарымен және халықаралық 

ұйымдармен халықаралық байланыстарды нығайту болып табылады . 

 

3. Судьялар одағының құқықтары мен міндеттері 

 

3.1. Судьялар одағы: 

өз қызметі туралы ақпарат таратуға;  

соттарда және басқа   мемлекеттік органдарда, өзге қоғамдық 

бірлестіктерде өз мүшелерінің құқықтары мен заңды мүдделерін білдіруге және 

қорғауға;  

филиалдар құруға;  

әртүрлі мәселелер бойынша бастамалар көтеруге, мемлекеттiк билік және 

жергілікті өзін өзі басқару органдарына ұсыныстар енгізуге; 

қайырымдылықты және Жарғыда көзделген өзге де мақсаттарды жүзеге 

асыру үшін өз қаражатын пайдалануға;  

бұқаралық ақпарат құралдарын құруға,  баспа-полиграфиялық қызметті 

жүзеге асыруға;  

жарғылық мақсаттарға қол жеткізу үшін заңнамаға сәйкес кәсіпкерлік 

қызметті жүзеге асыруға;  

заңнамаға қайшы келмейтін өзге де өкілеттіктерді жүзеге асыруға құқылы.  

3.2. Судьялар одағы: 

ұлттық заңнаманы, халықаралық құқық нормаларын, Жарғыда көзделген 

ережелерді сақтауға;  

Судьялар одағының мүшелерін олардың құқықтары мен мүдделерін 

қозғайтын құжаттармен және шешімдермен танысу мүмкіндігімен қамтамасыз 

етуге;  

Судьялар одағының мүшелерін ақша қаражаттарының түсуі мен жұмсалуы 

туралы және мүлікті басқару мәселелері бойынша хабардар етуге;  

тіркеуші органға  тұрақты жұмыс істейтін басшы органның орналасқан 

жерінің және  басшылары туралы деректерінің өзгерістері жөнінде Бизнес-

сәйкестендіру нөмірлерінің ұлттық тізіліміне енгізілетін мәліметтердің 

көлемінде ақпарат беруге; 

салықтарды және бюджетке төленетін басқа да міндетті төлемдерді 

белгіленген тәртіппен төлеуге;  

өз қызметі туралы ақпаратты (есепті) мемлекеттік статистика органдарына, 

салық органдарына және басқа да уәкілетті органдарға заңнамада белгіленген 

мерзімде және көлемде ұсынуға міндетті. 

 

4. Судьялар одағына мүшелік 
 

4.1. Судьялар одағына  Қазақстан Республикасының азаматтары – 

судьялар, оның ішінде  отставкадағы, зейнеткерлікке шыққан судьялар, сондай-

ақ сот төрелігін жүзеге асыру үшін жағдайлар жасайтын  Қазақстан 

Республикасының Жоғарғы Соты аппаратының,  жергілікті соттар кеңселерінің 

қызметкерлері мүше бола алады.  

4.2. Судьялар одағына  мүшелік жеке  және ерікті болып табылады. 

Судьялар одағына мүше болуға ниет білдірген,   Судьялар одағының Жарғысын 

мойындайтын және кіру мен мүшелік жарнасын төлеуге келісетін адам 

Судьялар одағы Филиалының кеңесіне өтініш береді.  Өтініш 

қанағаттандырылған жағдайда қабылданған адамға мүшелік кітапша мен 

Судьялар одағының төс белгісі беріледі. 

4.3. Судьялар одағының мүшесі: 

Судьялар одағының басшы және сайланбалы органдарына  сайлауға 

және сайлануға, Қазақстан Республикасы судьялары съезінің делегаты 

болуға; 

Жарғыға және судьялар қауымдастығының өзге де актілеріне өзгерістер 

мен толықтырулар  енгізу туралы ұсыныстар жасауға; 

Судьялар одағы органдарының қарауына  Судьялар одағы қызметінің 

мәселелері бойынша ұсыныстар енгізуге және  оларды іске асыруға 

қатысуға; 

Судьялар одағының органдарына  қоғамдық бірлестік қызметінің,                    

ар-намыс пен қадір-қасиетін қорғау мәселелері бойынша жүгінуге; 

Судьялар одағы жоспарлаған іс-шаралар туралы ақпарат алуға және оларға 

қатысуға құқылы. 

4.4. Судьялар одағының мүшесі: 

Судьялар одағының Жарғысын, Судьялардың әдеп кодексін сақтауға; 

өзі сайланған Судьялар одағы органдарының жұмысына белсенді 

қатысуға; 

Судьялар одағы органдарының шешімдерін орындауға ; 

сот жүйесі мен судьялар қауымдастығының жағымды имиджін 

қалыптастыруға және беделін нығайтуға ықпал етуге;  

кіру жарнасын беруге және мүшелік жарналарды жүйелі түрде  төлеуге 

міндетті.  

4.5. Мүшеліктен айырылу негіздері мен тәртібі: 

Судьялар одағы мүшелерінің құрамынан Судьялар одағының Филиал 

кеңесіне өз еркі бойынша берілген өтініштің негізінде шығу; 

осы Жарғының талаптарын бұзғаны үшін Судьялар одағының Филиал 

кеңесінің шешімімен Судьялар одағы мүшелерінің құрамынан шығару;   

Судьялар одағы мүшелерінің құрамынан жұмыс орны бойынша теріс 

уәждермен лауазымынан босатылуына байланысты шығару;  

Судьялар одағы мүшелерінің құрамынан Судьялар одағының  беделіне нұқсан 

келтіретін қызметті жүзеге асыруына байланысты шығару.  

4.6. Мүшеліктен шығару туралы шешім Судьялар одағының Филиал 

кеңесінің мүшелері санының көпшілік дауысымен қабылданады. 

4.7. Судьялар одағындағы мүшеліктен айырылған адамның Судьялар 

одағының мүлкі мен ақша қаражаттарына, берілген  қайырымдылықтар мен ерікті 

жарналарға құқығы болмайды. 

 

5.  Судьялар одағының құрылымы,  басқару органдары 
 

5.1. Судьялар одағы өз қызметін Қазақстан Республикасының бүкіл 

аумағында  жүзеге асырады. 

5.2. Судьялар одағының ұйымдық құрылымы заңнамаға сәйкес аумақтық 

және корпоративтік қағидаты бойынша құрылады. 

5.3. Судьялар одағының Қазақстан Республикасының заңнамасына 

сәйкес құрылатын құрылымдық бөлімшелері (облыстық және оларға 

теңестірілген соттардың, Қазақстан Республикасының Жоғарғы Сотының 

жанынан) – филиалдары бар.  

5.4. Судьялардың съезі  Судьялар одағының жоғары органы болып 

табылады, ол Орталық кеңес немесе Судьялар одағы мүшелерінің кем 

дегенде үштен бірінің талабымен не кем дегенде үш филиалдың талабы 

бойынша  төрт жылда кемінде бір рет шақырылады. 

Кезектен тыс съезд Орталық кеңестің бастамасымен шақырылады.  

Орталық кеңес съездің жұмысы басталғанға дейін екі айдан кешіктірмей 

шақыру, өткізу орны мен күн тәртібі туралы хабарлайды. 

Съезге делегаттардың өкілдік нормасын Орталық кеңес белгілейді . 

Кезекті және кезектен тыс съездерге делегаттарды сайлау тәртібін 

Орталық кеңес айқындайды. 

Съезд, егер оған сайланған делегаттардың жалпы санының кемінде  

жартысы  қатысса, заңды деп есептеледі.  

Шешімдер, егер съезге қатысып отырған делегаттардың жартысынан 

астамы дауыс берсе, қабылданды деп есептеледі.  

Съезд Жарғыға өзгерістер мен толықтырулар енгізу туралы , Судьялар 

одағын қайта құру мен тарату туралы шешімдерді, егер  осындай шешім 

үшін  қатысқан делегаттар санының кемінде үштен екісі  дауыс берген 

жағдайда қабылдайды. 

Дауыс беру нысанын съезд айқындайды.  

Съезд делегаттарының өкілеттіктерін тексеру үшін  мандат комиссиясы 

сайланады. Съезд  жұмыс органы – Съезд хатшылығын да сайлайды. 

5.5.  Съездің айрықша құзыретіне: 

Жарғыға өзгерістер мен толықтыруларды енгізу;  

Орталық кеңестің төрағасы да болатын Қазақстан Республикасы 

Судьялар одағының төрағасын (бұдан әрі – Судьялар одағының төрағасы) 

және Судьялар одағы Орталық кеңесінің мүшелерін төрт жыл мерзімге 

сайлау; 

Тексеру комиссиясын сайлау; 

Орталық кеңестің және Тексеру комиссиясының есептерін тыңдау; 

Судьялардың әдеп кодексін, оған өзгерістер мен толықтыруларды 

қабылдау жатады. 

5.6.  Орталық кеңес  Орталық кеңестің төрағасынан және мүшелерінен 

тұратын Судьялар одағының тұрақты жұмыс атқаратын басшы органы болып 

табылады.  

Орталық кеңестің сандық құрамын съезд айқындайды .  

Съездер аралығындағы кезеңге съезд Орталық кеңеске белгілі бір 

өкілеттіктерді  бере алады. 

Орталық кеңес съезге есеп береді, съездің алдында атқарылған жұмыс туралы 

есеп беруді жүзеге асырады. 

Орталық кеңес жылына кемінде төрт рет  отырыстар өткізеді. Орталық 

кеңестің отырыстары, егер оларға мүшелерінің жалпы санының кемінде 

жартысы қатысса, заңды болады. 

5.7.  Орталық кеңес: 

судьялар съезін дайындау  және өткізу жұмыстарын жүргізеді;  

съезд шешімдерінің орындалуын бақылауды жүзеге асырады ; 

судьялар қауымдастығы қызметінің мәселелерін қарайды, қаулылар 

қабылдайды, жарғылық міндеттерді орындауға бағытталған барлық 

мәселелер бойынша іс-шараларды бекітеді; 

Судьялар одағының филиалы туралы  ережені бекітеді; 

Судьялар одағының барлық филиалдарында Жарғыға өзгерістер мен 

толықтырулар енгізу, сондай-ақ Судьялар одағын қайта ұйымдастыру  мен  

тарату туралы ұсыныстарды талқылауды ұйымдастырады; 

Судьялар одағының филиалдарын ашу және тарату туралы мәселелерді 

шешеді; 

Орталық кеңес хатшысының кандидатурасын бекітеді; 

Орталық кеңес аппаратының штат кестесі мен құрылымын бекітеді, 

лауазымдық айлықақыларды белгілейді; 

Орталық кеңес аппаратының жұмысы туралы ақпаратты тыңдайды; 

Орталық Кеңестің регламенті мен жұмыс жоспарын бекітеді; 

шығыс сметаларын бекітеді, сондай-ақ  мүлікті сатып алу  мен иеліктен 

айыру мәселелерін шешеді; 

кіру және мүшелік жарналардың мөлшерлерін белгілейді; 

Судьялар одағы мүшелерінің  өтініштерін қарайды және олардың 

құқықтарын, ар-намысын, қадір-қасиеті мен мүдделерін (әлеуметтік, 

материалдық және т.б.) қорғау жөнінде шаралар қабылдайды; 

Судья әдебі жөніндегі комиссия туралы ережені бекітеді; 

Судья әдебі жөніндегі комиссияның қызметіне, Судьялардың әдеп 

кодексін судьялардың сақтауына  қатысты мәселелерді шешеді; 

Судьялар одағының халықаралық қоғамдық ұйымдарға (бірлестіктерге, 

қауымдастықтарға) кіруі (шығуы) туралы мәселелерді қарайды; 

 Судьялар одағының «Үш би» құрмет белгісімен, «Қазақстан 

Республикасы Судьялар одағының құрметті мүшесі» құрмет белгісімен, 

Судьялар одағының Құрмет грамотасымен, Алғыс хатымен ынталандыру 

туралы мәселелерді шешеді, Жоғарғы Соттың Төрағасына судьяларды 

ведомстволық наградалармен марапаттау туралы өтінішхатпен жүгінеді; 

Қазақстан Республикасы судьялары-ардагерлерінің кеңесі туралы 

ережені бекітеді; 

Алғаш рет тағайындалған судьяларды оқыту бойынша білім беру 

бағдарламасын іске асыру шеңберінде судьялық тәлімгерлік туралы 

ережені бекітеді;  

аудандық және оған теңестірілген сот, облыстық және оған теңестірілген 

сот жұмысының ең үздік ұйымдастырылуына арналған конкурсты  және басқа 

да конкурстарды өткізу жөніндегі жұмыстарды ұйымдастырады; 

филиалдардың қызметін бақылайды және заңнама мен Судьялар одағының 

Жарғысына қайшы келмейтін  басқа да өкілеттіктерді жүзеге асырады. 

Судьялар одағының төрағасы, Орталық кеңестің хатшысы бірлестіктен 

шыққан  жағдайда, Орталық кеңес олардың  міндеттерін атқаруды Орталық 

кеңестің мүшесінің біріне жүктеуге құқылы.  Орталық кеңес өзінің құрамын 

шыққан адамдардың орнына Судьялар одағының мүшелерімен толықтыруға 

құқылы. 

5.8. Судьялар одағының төрағасы: 

Судьялар одағына басшылық етеді; 

Орталық кеңесті басқарады; 

Орталық кеңестің отырыстарында төрағалық етеді; 

Қазақстан Республикасындағы мемлекеттік органдарда, қоғамдық 

бірлестіктер мен өзге де ұйымдарда және шет елде Судьялар одағын 

білдіреді; 

Судьялар одағының атынан сенімхатсыз әрекет етеді, бірінші қол қою 

құқығына ие болады, шарттар жасасады; 

Судьялар одағының атынан сенімхаттар береді; 

Орталық кеңеске  Судьялар одағы хатшысының кандидатурасын 

бекітуге ұсынады; 

Орталық кеңестің тапсырмалары бойынша басқа да өкілеттіктерді 

жүзеге асырады.  

5.9. Орталық кеңестің хатшысы: 

Судьялар одағының төрағасы болмаған жағдайда оның міндеттерін 

атқарады;  

Судьялар одағы төрағасының тапсырмасы бойынша мемлекеттік 

органдарда және өзге де ұйымдарда Судьялар одағын білдіреді, бірінші қол 

қою құқығына ие болады,  сенімхатсыз мәмілелер, шарттар жасасады; 

Орталық кеңес аппаратының жұмысын басқарады; 

Орталық кеңестің аппаратына қызметкерлерді жұмысқа қабылдау мен 

жұмыстан босатуды жүзеге асырады; 

Орталық кеңес аппаратының іс қағаздарын жүргізуді ұйымдастырады; 

жұмыс және іс-шаралар жоспарларын әзірлеп, оларды Орталық кеңеске  

бекітуге ұсынады; 

Орталық кеңестің жұмыс және іс-шаралар жоспарларының орындалуын 

бақылайды; 

Орталық кеңестің жұмыс регламентін әзірлейді; 

Судьялар одағының  құжаттарын дайындауға қатысады; 

кіру және мүшелік жарналарды жинау жұмысын ұйымдастырады;  

газеттер мен журналдарға жазылу жұмысын ұйымдастырады; 

Судьялар одағының қатысуымен конференцияларды, дөңгелек 

үстелдерді, семинарларды өткізу, ресми делегацияларды қабылдау жөніндегі 

жұмысты ұйымдастырады; 

Судьялар одағының Орталық кеңесі мен филиалдарының  жұмысын 

үйлестіреді; 

өндірістік және қаржы-шаруашылық қызметті ұйымдастырады; 

Орталық кеңес және (немесе) Судьялар одағының төрағасы оған берген 

өзге де өкілеттіктерді жүзеге асырады.  

Орталық кеңестің хатшысы  Судьялар одағының төрағасына есеп береді. 

5.10. Тексеру комиссиясы Судьялар одағының бақылау-тексеру органы 

болып табылады. 

Тексеру комиссиясын съезд Судьялар одағының қаржы-шаруашылық 

қызметіне тексерулер жүргізу үшін сайлайды.  

Тексеру комиссиясының сандық құрамын съезд айқындайды . Тексеру 

комиссиясы төраға мен мүшелерден тұрады, жылына кемінде 1 рет отырыс 

өткізеді. 

Тексеру комиссиясы Судьялар одағының қызметіне қаржы және 

шаруашылық тексеруді жүзеге асырады. Тексеру  комиссиясы съезге ғана есеп 

береді.  

Тексеру комиссиясы жылдық есеп пен балансқа қорытынды дайындайды.  

Судьялар одағының барлық лауазымды адамдары Тексеру комиссиясының 

сұрау салуы  бойынша  қажетті ақпарат пен құжаттарды ұсынуға міндетті.  

Тексеру комиссиясы комиссияның төрағасы бірлестіктен шыққан кезде оның 

міндеттерін атқаруды комиссия мүшелерінің біріне жүктеуге құқылы.  Тексеру 

комиссиясы Орталық кеңестің келісімімен өзінің құрамын шыққан адамдардың 

орнына Судьялар одағының мүшелерімен толықтыруға құқылы.  

5.11. Орталық кеңестің аппаратын Орталық кеңес қажет болуына қарай 

құрады және Орталық кеңестің ұйымдастыру, өндірістік, қаржы-шаруашылық 

қызметті жүзеге асыратын органы болып табылады.   

Орталық кеңестің аппараты Орталық кеңес хатшысының бұйрығымен 

штат кестесінің негізінде жұмысқа қабылданған қызметкерлерден тұрады.  

Орталық кеңестің аппараты  Судьялар одағының төрағасына және Орталық 

кеңесіне есеп береді. 

5.12. Судьялар одағының филиалдары  заңды тұлғалар болып 

табылмайды, оларға Судьялар одағының мүлкі табыс етіледі, олар өз 

ақша қаражаттарын пайдаланады және Орталық кеңес бекіткен 

ережелердің негізінде әрекет етеді. 

5.13. Конференция Судьялар одағы филиалының жоғары органы 

болып табылады. 

Конференция судьялар съезінің және  Орталық кеңестің құзыретіне 

жататын мәселелерді қоспағанда, Судьялар одағының филиалы 

қызметінің  мәселелерін қарауға құқылы. 

Конференция Филиал кеңесінің  төрағасы мен  мүшелерін екі жыл 

мерзімге сайлайды.   

Филиал кеңесі конференцияны шақыру, өткізу орны мен күн тәртібі 

туралы оның жұмысы басталғанға дейін  бір айдан кешіктірмей  



10 

 

 

Қазақстан Республикасы Судьялар одағының сайтынан алынды 

жариялайды. Конференция Филиал кеңесі белгілеген мерзімде, бірақ  екі 

жылда кемінде бір рет шақырылады. Конференция ашық дауыспен жұмыс 

президиумын сайлайды. 

Кезектен тыс конференция Филиал кеңесінің немесе филиал мүшелерінің 

кемінде үштен бірінің  бастамасымен кез келген уақытта шақырылады. 

5.14. Филиал кеңесі қоғамдық негізде әрекет етеді және  кезекті 

конференцияны дайындау жұмысын жүргізеді, конференция шешімдерінің 

және өз шешімдерінің орындалуын бақылауды жүзеге асырады,  Судьялар 

одағына мүшелерді қабылдауды, мүшелерінен  шығаруды, кіру және мүшелік 

жарналарды жинауды жүзеге асырады, сондай-ақ  Судьялар одағының басқа 

органдарының айрықша құзыретіне жатқызылған қызметті қоспағанда, 

Судьялар одағының қызметіне қатысты өзге мәселелерді шешеді. 

Филиал кеңесінің мүшесі бірлестіктен шыққан жағдайда,  Филиал кеңесі 

кезекті конференцияны өткізгенге дейін  өзінің құрамын филиал мүшесінің 

бірімен толықтыруы мүмкін. 

Филиал кеңесі қажет болуына қарай, бірақ жылына кемінде екі рет 

отырыс өткізеді.  Филиал кеңесінің шешімдері оның мүшелерінің жалпы 

санының жай көпшілік дауысымен қабылданады. 

5.15. Филиал кеңесінің төрағасы  филиалдың лауазымды адамы бола 

отырып, филиалды сенімхатқа және Филиал туралы ережеге сәйкес 

басқарады.  

Филиал кеңесінің төрағасы бірлестіктен шыққан жағдайда  кезекті 

конференцияға дейін оның міндеттерін атқару  Филиал кеңесінің шешімімен 

Филиал кеңесі мүшелерінің біріне жүктеледі.   

5.16. Судьялар одағының филиалдары жанынан судья әдебі жөніндегі 

комиссиялар құрылады және қызмет атқарады. 

5.17. Судьялар одағының Орталық кеңесі, филиалдары жанынан  

ардагерлер кеңестері құрылуы мүмкін. 

5.18. Судьялар одағының тұрақты жұмыс істейтін басшы органы - Орталық 

кеңестің орналасқан жері:  010000, Қазақстан Республикасы, Астана қаласы, 

Сарыарқа ауданы, Ж. Омаров көшесі, 57. 

 

6. Судьялар одағының мүлкі 

 

6.1. Судьялар одағының меншігінде заңнамада белгіленген тәртіппен  

осы Жарғыда көзделген қызметті қамтамасыз етуге қажетті  ғимараттар, 

құрылыстар, жабдықтар, ақша қаражаттары және өзге де мүлік болуы 

мүмкін. 

6.2. Судьялар одағын қаржыландыру көзі кіру және мүшелік 

жарналар болып табылады. Мүшелік жарналарды төлеу тәртібін Орталық 

кеңес айқындайды. 

Судьялар одағы мүшелерінің кіру және мүшелік жарналары  

қоғамдық бірлестіктен шығу кезінде қайтарылуға жатпайды . 

6.3. Ақша қаражаттары сондай-ақ ерікті  жарналардан және 

қайырымдылық түсімнен, лекциялар, көрмелер, спорттық және өзге де іс-

шараларды өткізуден түскен түсімдерден,  баспа қызметінен алынған 

кірістерден, жарғылық мақсаттарға қол жеткізуге бағытталған өзінің 

кәсіпкерлік қызметінен алынған кірістерден, сондай-ақ  заңнамалық актілермен  

тыйым салынбаған басқа да көздерден қалыптасады. 

6.4. Орталық кеңестің  қаражаттары кіру және  мүшелік жарналардан, 

сондай-ақ Жарғыға сәйкес басқа да түсімдерден қалыптасады. Орталық 

кеңестің шотына  филиалдар кіру жарналарын  толық көлемде, мүшелік 

жарналардың елу пайызы мөлшерінде аударады. 

6.5. Мүліктің меншік иесі Судьялар одағы болып табылады. 

Судьялар одағында орталықтандырылған бухгалтерлік есеп  жүргізіледі. 

Филиалдарға мүлік иелік ету және пайдалану құқығымен  беріледі.  

6.6. Судьялар одағының әрбір жеке мүшесінің (қатысушысының) 

Судьялар одағына тиесілі мүліктің үлесіне меншік құқығы болмайды. 

6.7. Судьялар одағы заңнамаға сәйкес өндіріп алынуы мүмкін   өзінің 

міндеттемелері бойынша өз қаражаттарымен және мүлкімен жауапты 

болады.  Судьялар одағы мемлекеттің, оның органдары мен 

ұйымдарының міндеттемелері бойынша жауапты болмайды, сол сияқты 

мемлекет, оның органдары мен ұйымдары Судьялар одағының 

міндеттемелері бойынша жауапты болмайды.  Судьялар одағының 

мүшелері (қатысушылары) заңды тұлғаның міндеттемелері бойынша 

жауапты болмайды, ол өз кезегінде Судьялар одағы мүшелерінің 

(қатысушыларының) міндеттемелері бойынша жауапты болмайды.  

6.8. Судьялар одағының  орталықтандырылған бухгалтерлік есебі  

және статистикалық есептілігі  қолданыстағы заңнамаға сәйкес жүзеге 

асырылады,  барлық қызмет түрлерінен алынатын кірістер  Судьялар 

одағы мүшелерінің арасында бөлінуге жатпайды және Жарғыда 

бекітілген Судьялар одағының мақсаттарына қол жеткізуге ғана 

бағытталады. 

 

7. Жарғыға өзгерістер мен толықтырулар енгізу тәртібі 

 

7.1. Жарғыға өзгерістер мен толықтырулар енгізу тәртібі  съездің 

айрықша құзыретіне жатады. 



12 

 

 

Қазақстан Республикасы Судьялар одағының сайтынан алынды 

7.2. Судьялар одағының әрбір мүшесінде Жарғыға өзгерістер мен 

толықтырулар енгізу  құқығы болады. Ұсыныс тиісті Филал кеңесіне 

жіберіледі, ол ұсынысты қабылдау немесе одан бас тарту  туралы шешім  

қабылдайды. Оның ұсынысы қабылданбаған жағдайда ол Орталық кеңеске 

жүгінуге құқылы. 

7.3. Филиал кеңесі ұсынысты қабылдаған жағдайда, ол Орталық 

кеңеске жіберіледі. Орталық кеңес түскен ұсынысты Судьялар одағының 

барлық құрылымдарында (филиалдарында) бір ай ішінде талқылауды 

ұйымдастырады. Ұсынысты филиалдардың үштен  бірі қолдаған кезде  

мәселе кезекті съездің күн тәртібіне енгізіледі. 

Орталық кеңес те кезекті съезге Жарғыға өзгерістер мен толықтырулар 

енгізу туралы ұсынысты енгізу туралы мәселені шешуге құқылы.  

7.4. Судьялар одағының  Жарғысына өзгерістер мен толықтырулар 

заңнамада белгіленген тәртіппен  мемлекеттік тіркелуге жатады және тіркелген 

сәттен бастап заңды күшіне енеді. 

  

8. Судьялар одағын қайта құру және тарату тәртібі 

 

8.1. Заңнамада белгіленген жағдайларда Судьялар одағының қызметі 

оның жоғары органы – съездің не соттың шешімімен қайта құру немесе 

тарату арқылы тоқтатылуы мүмкін. 

8.2. Судьялар одағын қайта құру  заңнамада белгіленген тәртіппен 

жүзеге асырылады. 

8.3. Судьялар одағын қайта құру және тарату тәртібі осы Жарғымен 

реттеледі.  

8.4. Судьялар одағы  таратылған жағдайда қалған мүлік пен қаражат  

Жарғыда көзделген мақсаттарға жұмсалады.  

8.5. Судьялар одағын тарату кезінде, егер заңнамада өзгеше 

көзделмесе, съезде белгіленген тәртіппен және құрамда   тарату 

комиссиясы құрылады. 

8.6. Тарату комиссиясы құрылған сәттен бастап оған Судьялар 

одағының мүлкін және істерін басқару жөніндегі өкілеттіктер ауысады.  

8.7. Тарату комиссиясы баспаның ресми органдарында  заңды 

тұлғаның таратылатыны туралы, оның кредиторларының наразылықтар 

мәлімдеу тәртібі мен мерзімі туралы жариялайды . 

8.8. Тарату комиссиясы кредиторларды анықтауға және берешектерді 

қабылдауға шаралар қабылдайды, сондай-ақ  кредиторларды заңды 

тұлғаның таратылатыны туралы жазбаша хаабардар етеді. 

8.9.  Судьялар одағын  тарату туралы шешім  заңды тұлғаны тіркеген  

органға заңды тұлғаның қызметі заңнамада белгіленген тәртіппен 

тоқтатылғаны туралы жазбаны Бизнес-сәйкестендіру нөмірлерінің ұлттық 

тізіліміне енгізу үшін жіберіледі. 

8.10. Заңды тұлға ретінде Бизнес-сәйкестендіру нөмірлерінің ұлттық 

тізілімінен алып тастаған сәттен бастап Судьялар одағының таратылуы 

аяқталды, ал заңды тұлғаның  қызметі тоқтатылды деп  есептеледі.  

 

9. Судьялар одағының нышаны 

 

9.1. Судьялар одағының нышаны эмблема болып табылады, ол 

шеңберден және оның ішінде орналасқан мынадай элементтерден тұрады: 

ұлттық өрнек; 

шаңырак – бірлікті бейнелейтін киіз үйдің көтеріңкі орталық буыны; 

таразы; 

қазақ тілінде «Қазақстан Республикасының Судьялар одағы»  деген 

жазба. 

9.2.  Эмблема естелік белгі, вымпел, оны көзбен сәйкестендіруге 

болатын басқа құралдар ретінде жасалуы мүмкін. Ол  Судьялар одағының 

халықаралық конференцияларды ұйымдастырушы және оларға қатысушы 

ретінде логотипі болып баннерлерде және  Судьялар одағы қатысатын іс-

шараларда, сондай-ақ құжаттар мен баспа өнімінде де пайдалануы  мүмкін. 

*** 


